
ч -ч ^ Ш
О.В.Афанасьева
В.М.Данилов

Чуллӑ!



Национальная библиотека ЧР

4-е 925

4-049257



О. В. АФАНАСЬЕВА 
В. М. ДАНИЛОВ

А 9 9

V19

Мӑнаҫланатпӑр санпа, 
КӗҫӗнЧуллӑ!

(Историлле очерк)

Красноармейски ялӗ -  2014



е ъ л (  г ^ о с .Ч ^ к  -5^ 1 ^ 3 ^ -2 М э . м 1 € . _ Ч е / 1 м )  

А - К б з У///1<’У

Ку кӗнеке Еншик Чуллӑ ял тӑрӑхне кӗрекен 
Кӗҫӗн Чуллӑ ял аваллӑхӗпе хальхи пурнӑҫне 
сӑнлать, унӑн маттур ҫыннисем ҫинчен каласа 
парать. Тӑван тӑрӑх историне тӗпчекенсемшӗн 
усӑллӑ вӑл.

Умӗн калани 

Мӑнаҫланатпӑр санпа, Кӗҫӗн Чуллӑ!

Тӑван ял. У нран хаклӑраххи ҫӗр ҫинче ҫук та пуль. 
Кирек ӑҫта пулсан та, ачалӑхпа ҫамрӑклӑха аса 
илтерекен симӗс курӑклӑ урамсем пуҫа килеҫҫӗ. 
Шухӑшпа вара унта васкатпӑр. Кунта асатте- 
асаннесем ака-суха тунӑ, атте-анне, тӑвансемпе 
ҫывӑх ҫынсем кӗтеҫҫӗ, пӗрле ӳснӗ тус-юлташсем тӗл 
пулӑва йыхравлаҫҫӗ.

Ҫавӑнпах пушӑ вӑхӑт тупӑнсанах мӑнаҫлӑ чӑваш 
йӑмрисемлӗ яла ҫитме ҫине тӑратпӑр. Вӑл пире 
хаваспах хӑй ытамне йышӑнать. Вӑйӑ пухӑннӑ 
вырӑна ҫитсе килетпӗр. Тус-юлташсем те кунтах. 
Анчах ҫӳҫӗсем кӑштах кӗмӗлленнӗ ӗнтӗ вӗсен. Ҫапах 
чунӗсем ҫамрӑк чухнехи евӗрех юлнӑ. Тӑван ял 
урамӗнче каҫӑхса кайсах калаҫатпӑрюӑмахлатпӑр, 
пӗр-пӗрин ҫинчен тӗплӗнрех ыйтса пӗлес тетпӗр, ырӑ 
хыпарсемпе ылмашӑнатпӑр, ҫитес тӗл пулу кунне 
палӑртатпӑр.

Пурне те тӑван ял, унӑн илемӗ, пӗви-кӳлли, ҫывӑхри 
ката-вӑрманӗ, тарӑн ҫырми-ҫатрипе куҫпа виҫейми 
уй-ҫаранӗсем пӗрлештереҫҫӗ. Ҫавӑнпах кунта татах 
та татах пухӑнатпӑр.

Ҫулсем иртнӗҫемӗн тӑван ял та улшӑнать. Унта 
халӗ асфальт сарнӑ ҫул ҫитерет. Пӳрт -ҫурта ҫут 
ҫанталӑк газӗпе хутса ӑшӑтаҫҫӗ. Ҫыннисем те 
улшӑнаҫҫӗ. Анчах тӑван ял пирки вӗсен шухӑшлавӗ 
малганхиех юлать. Мӑнаҫланатпӑр эпир санпа, тӑван 
ялӑм -  Кӗҫӗн Чуллӑ!



I. Аваллӑхран тытӑнса

Ку кӗнекене Тӑван ҫӗр-шывӑн 1941 -  
1945 ҫулсенчи вӑрҫинче Аслӑ Ҫӗнтерӳ 
тунӑранпа 70 ҫул ҫитнине тата ҫапӑҫусенче 
пиҫӗхнӗ ентеш-салтаксене, Кӗҫӗн Чуллӑ 
ялӗн мӗн пур ҫыннисене халаллатпӑр.

Авторсем.

В. 3. Константинов тавра пӗлӳҫӗ хӑйӗн «Трак 
тӑрӑхӗнчи ялсем» (Красноармейски, кӑрлач, 1995) 
кӗнекинче Кӗҫӗн Чуллӑ 18ниӗш ӗмӗрӗн 
пуҫламӑшӗнче пулса кайнӑ тесе шутлама юранине 
ҫырать.

«1859 ҫулхи перепиҫре ку ялта 13 кил пулнине, 68 
ҫын пурӑннине пӗлетпӗр. Арҫынсем хӗрарӑмсенчен 
тӑватӑ ҫын сахалтарах шутланнӑ. 1989 ҫулта -  13 
арҫын, 26 хӗрарӑм учетра тӑнӑ. Хальхи вӑхӑтра 25 
хуҫалӑхлӑ ялта 51 ҫын кун-ҫулне ирттерет», - тет 
Владимир Захарович, Э. Ф. Филиппов ӑслӑлӑх 
кандидачӗн ятне илнине, И. М. Григорьев полковнике 
ҫитнине пӗгтгерет.

Иккӗмӗш Микулай патша вӑхӑтӗнче, 1861 ҫулччен, 
Кӗҫӗн Чуллӑсен ҫурчӗсем Чумаш ялӗн кӑнтӑр енчи 
ҫырмин хӗррипе ларса тухнӑ пулнӑ. Анчах ку вырӑнта 
шыв ҫитменрен пурӑнма кансӗртерех тивнӗ. Ҫакна 
шута илсе, Кӗҫӗн Чуллӑсен виҫӗ ӑрӑвӗн ҫыннисем 
пурӑнма урӑх вырӑн шырама тухса каяҫҫӗ. Хура ҫӑла 
ҫитсе, Крентейкасси ялӗ тӗлӗнче пӗр каҫ выртма 
шутлаҫҫӗ. Вӗсен пӗрле ула кӗсре пулнӑ. Ирхине 
тӑрсан, кӗсре хӗвел тухӑҫнелле пӑхнине кураҫҫӗ.



Ҫынсем «ҫак вырӑнта тӗпленме телейлӗ» тесе 
шутлаҫҫӗ, хальхи Кӗҫӗн Чуллӑ ялӗ ларакан ҫӗре ҫул 
тытаҫҫӗ. Иккӗмӗш каҫ кунти ҫырмара ҫӗр выртма 
пулаҫҫӗ. Ула кӗсрине тӑлласа ҫырмана курӑк ҫиме 
яраҫҫӗ, хӑйсем ҫывӑрма выртаҫҫӗ. Тутлӑ ыйхӑран 
вӑрансан, ҫынсем лаши канма выртнине асӑрхаҫҫӗ. 
Хуҫисене курса кӗсре те тӑрать, ҫийӗнчех хӗвел 
тухӑҫнелле пӑхса чӗтренсе силленет, каяшне те 
унтах хӑварать. Кӗҫӗн Чуллӑсем «ҫакӑнтан телейлӗ 
вырӑн урӑх пулас ҫук», теҫҫӗ, кунта юлаҫҫӗ.

Чумаш енчен вӑл вӑхӑтра Кӗҫӗн Чуллӑна Паварнӑй 
(Никитин, Филипп Ефимов, Михаил Ефимов, Федор 
Прокопьев, Е. П. Павлов, Мефодий Иванов), Зверь 
(Ҫевӗр) хуҫа (Григорий Захаров, Иван Зверьев, Ефим 
Зверьев, Иван Матвеев, Илья, Мефодий) тата Сахрун 
(ачисем -  Василий, Филипп, Федор, Кондратий, 
Алексей, Никифор тата Александр) йӑхӗсем куҫса 
килнӗ. Малтанхи вырӑнта шывран кансӗртерех 
пулнине ватӑрах ҫынсем лайӑх астӑваҫҫӗ.

Чумаш ҫырмине тухнӑ ҫӗре «кив ял вырӑнӗ» тенӗ. 
Ҫырмана шыв ӑсма кайнӑ, анчах ӑна тумламӑн- 
тумламӑн пуҫтармалла пулнӑ. Чумаш уйӗсенчи 
анасенчен Сӗвек ту кӗперӗ урлӑ лашасемпе кӗлтесем 
турттарнӑ. Вӑл вырӑнтан халӗ ҫуран ҫеҫ каҫма 
пулать.

1917 ҫулччен Кӗҫӗн Чуллӑра 42 хуҫалӑх шутланнӑ, 
ҫав шутра Чумашран куҫса килнисем - 8, Пысӑк 
Чуллӑран килсе тӗпленнисем - 8.

1917 ҫулхи Октябрьти революциччен уессемпе 
вулӑссем пулнӑ. Кӗҫӗн Чуллӑ Етӗрне уесӗн Упи



вулӑсне кӗнӗ. Унӑн чиккисем Пӗчӗк Супарӑн хӑмла 
пахчи тӗлӗнчен тытӑнса чукун ҫулпа Вӑрманкас 
ялӗнчи Анфиса Павлован анкарти ҫумӗпе халӗ 
Чумаш ялне ҫитерекен ҫулпа кунти ҫырмана тухнӑ, 
унтан улӑхалла анса Мӑн Ҫавал юхан шывӗн хӗррине 
пынӑ. Питӗ пысӑк канав чавса, мишавай юпи те 
лартнӑ пулнӑ. Кӗҫӗн Чуллӑ, Еншик Чуллӑ, Мӑн Супар 
Етӗрне уесӗнче, Пӗчӗк Супар, Вӑрманкас, Чумаш, 
Именкасси ялӗсем Ҫӗрпӳ уесӗн Чурачӑк вулӑсӗнче 
шутланнӑ. Ялсен чиккисене те палӑртнӑ. Вӑл 
тапхӑрта ҫӗре арҫынсене ятсем тӑрӑх пайласа панӑ, 
хӗрарӑмсене тивмен вӑл. Лаптӑксем, ҫитменнине, 
ялсем ҫывӑхӗнче пулман. Кӗҫӗн Чуллӑсен ҫӗрӗсем 
Сӗвек ту ҫырми леш енчи Чумаш уйӗнче вырнаҫнӑ. 
Хальхи Мӑн Супар уйӗнчи Чашлама ҫырмин икӗ енчи 
тыр - пула та алӑпа вырса 3 - 4  ҫухрӑмран Супар 
улӑхӗпе киле турттарнӑ. Мӑн Супарти хресченсен 
анисем вара Кӗҫӗн Чуллӑ ҫырмин леш енне тухнӑ. 
Кӗтӳ вӗсен ҫӗрӗсем ҫине кӗни те час-часах пулнӑ. 
Ҫавӑншӑн выльӑхсене те пӗр хут ҫеҫ мар тытса кайнӑ 
вӗсем. Хӑшӗ-пӗри пӑрҫа та акнӑ, ачасем ют анасенчи 
пӑрҫана вӑрлама та ҫӳренӗ.

Халӑх тӗттӗмлӗхре пулнӑ ун чухне, вӗренме май 
килмен. Пӗрремӗш учительсем Мефодий 
Сильвестров (Вӑрманкасран), Лука Абрамов (Пысӑк 
Чуллӑран), Яков Васильев (Еншикрен), Карп Денисов 
(Кӗҫӗн Чуллӑран) пулса тӑнӑ. Малтанласа ҫывӑхри 
ялсенчи тӗне ӗненекенсем Именкассинчи чиркӗве 
ҫӳренӗ. Вӑл пысӑк прихут шутланнӑ. Ҫакна шута 
илсе, Пысӑк Чуллӑ, Еншик, Мӑн Супар ялӗсен 
ҫыннисем хӑйсен вӑйӗпе Еншик Чуллӑ 
территорийӗнче 1903 ҫулта йывӑҫран ҫӗнӗ чиркӳ 
лартма шутланӑ. 1906 ҫулта вара светить туса унта



кӗнӗ. Кӗҫӗн Чуллӑсем ҫак ӗҫе хутшӑнман, Именкасси 
прихутӗнчех юлнӑ. Чиркӳпе пӗрлех унта пыракансене 
кӗрсе тухма хурал пӳрчӗ тунӑ. Хальхи шкул 
территорийӗнче пупсемпе тиечуксен ҫурчӗсем, 
сачӗсем, пахча ҫимӗҫ туса илмелли лаптӑкӗсем 
вӑрман хӗррине ҫитичченех сарӑлса выртнӑ. 
Пӗрремӗш пачӑшкӑ Бекренев, тиечукӗ Павел 
Мефодьев пулнӑ. Пачӑшкӑ 1910-1916 ҫулсенче 
ачасене шыва кӗртни ҫинчен ҫырнисем те упранса 
юлнӑ.

Халӗ Тӑван ҫӗр-шывӑн 1941-1945 ҫулсенчи Аслӑ 
вӑрҫинче вилнисене асӑнса лартнӑ палӑк вырӑнӗнче 
пӗр класс вырнаҫмалӑх шкул тата учитель валли 
пӳлӗм лартса панӑ. Пӗрремӗш учительте Мефодий 
Сильвестров, ун хыҫҫӑн 1923 ҫулта Лука Абрамов 
ӗҫленӗ. Яков Васильев учитель пурӑнмалли вырӑнта 
вӗрентнӗ.

1917 -1 925  ҫулсенче

Ҫӳлерех асӑннӑ шкула 1907 ҫулга лартнӑ. Халӑх 
сывлӑхне сыхлассипе ӗҫлекенсем пулман ялсенче. 
Чирлисене Ҫӗрпӳ хулинчи больницӑна е Упири 
фельдшер пунктне илсе кайнӑ. Тавар туянма та 
ҫынсем Ҫӗрпӳри пасара ҫӳренӗ.

1923 -  1924 ҫулсенче 5 - 6  ялпа ялпосем 
йӗркеленӗ. Еншик Чуллӑра малтанхи лавкка Василий 
Петров умӗнче пулнӑ (халӗ унта пӗве). Ялпо 
председателӗ - Никифор Антонов, лавкка хуҫи -  Егор 
Матвеев.



Вулӑс центрӗнче ҫуралнӑ ача ятне ҫыртарнӑ, 
мӑшӑрланнине те, ҫын вилнине те унтах паллӑ 
тутарнӑ. Унта ӗҫлекенсене ялсенчен 
уполномоченнӑйсем суйласа ярса вӗсемшӗн алӑ 
тӑратса суйланӑ. 1923 ҫулта вулӑс ӗҫтӑвком 
председательне Еншикри Николай Петрович Сорцова 
шаннӑ. Тӗп йӑхӗ халӗ ҫук. Ҫӗре арҫынсемпе 
хӗрарӑмсене пӗр пек валеҫсе панӑ, анчах та вӑл 
малтанхиллех унта-кунта вырнаҫнӑ.

1926 -1 930  ҫулсенче

1926 ҫулта вара ҫӗре сортласа ялсем ҫывӑхнех 
пайласа-уйӑрса панӑ. Кӗҫӗн Чуллӑсене акма 204 тата 
выльӑх ҫӳретмелли улӑх 17, ытти 35 гектар 
ҫырмасемпе сухаламалла мар лаптӑксем тивнӗ. 
Вӗсене мишавай 1-1У сортсене уйӑрса ҫав ҫулхи 
июньте килсем тӑрӑх валеҫнӗ. Унпа 1931 ҫулччен 
йӗркеллӗ усӑ курнӑ.

Ҫак ҫулсенчех вулӑссене пӗтерсе ял совечӗсем 
йӗркеленӗ. Кашни ялгах уполномоченнӑйсемпе 
исполнительсем суйланӑ, вӗсем урлӑ ӗҫленӗ. Еншик 
Чуллӑ ял советне Еншик, Пысӑк Чуллӑ, Кӗҫӗн Чуллӑ 
тата Вӑрманкас кӗнӗ. Ҫӗрпӳ районӗнче шутланнӑ. Ял 
совет ӗҫтӑвкомӗн пӗрремӗш председателӗ Пысӑк 
Чуллӑри Василий Львович Львов пулнӑ, секретарӗ 
Еншикри Николай Герасимович Герасимов (вӑл 1930- 
мӗш ҫулсенче Шупашкар хулине ӗҫлеме куҫса кайнӑ).

1930 ҫулта ҫӗр-шыв ертӳҫисем 4-5 яла 
пӗрлештерсе ял хуҫалӑх артелӗсемпе коммунӑсем 
туса хума шутланӑ. Еншик, Пысӑк Чуллӑ, Кӗҫӗн 
Чуллӑ, Мӑн Супар тата Вӑрманкас ялӗсенчи



хресченсем «Гигант» ял хуҫалӑх артелӗ йӗркеленӗ. 
Председателӗ - Лука Абрамов, секретарӗ - Яков 
Васильев. Анчах чылайӑшне ҫакӑ килӗшмен. Каярах 
вӗсен ыйтӑвне тивӗҫтернӗ, колхозсене ялсем тӑрӑх 
йӗркелеме пуҫӑннӑ.

1930 ҫултах Пысӑк Чуллӑри уйрӑм 11 хуҫалӑх 
«Професс» колхоз йӗркелеҫҫӗ. Председательне 
Лазарь Аверкиевич Аверкиева, секретарьне Лука 
Абрамович Абрамова шанаҫҫӗ. Колхоза Лазарь 
Аверкиев, Петр Моисеев, Митрофан Лукиянов, Илья 
Сергеев, Сергей Михайлов, Дмитрий Осипов, Лука 
Абрамов, Константин Емельянов тата ыттисем 
кӗреҫҫӗ. К. Емельянова 1931 ҫулта раскулачить туса 
ҫуртне туртса илеҫҫӗ.

1917 -  1930 ҫулсенче шыв тата ҫилпе авӑртакан 
кӗрпе арманӗсене пуян ҫынсем тытса тӑнӑ. Вӗсемех 
начартарах пурӑнакансен анисене те тара илсе 
пурӑннӑ. Ку евӗррисене кварталсем тӑрӑх пайласа 
ҫирӗп заданисем ҫитернӗ.

Пирӗн тӑрӑхри пӗр ҫемьене ӗмӗрлӗхех Ҫӗпӗре янӑ.

Вӑрӑсем те тупӑннӑ; Василий Минин (Шӑхаль), 
Тимофей Алексеев (Еншик) тата Фомин (Санькасси). 
Хӑйсем пирки сӑмах саракансене вӗсем персе те 
вӗлернӗ. В. Минин асли пулнӑ, Ҫӗрпӳ тӗрминче 
темиҫе хут та ларнӑ, унтан тухса тарса сӑтӑрла нумай 
ӗҫ туса ҫӳренӗ, халӑха ҫаратнӑ. Вӗсем 1926 ҫулхи 
январӗн 1-мӗшӗнчи каҫхине 2 лавпа Кӗҫӗн Чуллӑри 
Николай Федоровӑн анкартинчи ампарӗнчен сӗлӗ 
вӑрласа каяҫҫӗ. Ял арҫыннисем йӗрпе кайса вӗсене 
тытаҫҫӗ. 2 лав сӗлӗне каялла илсе килеҫҫӗ. Т.



Алексеевпа Фомина тӗрмене хупаҫҫӗ. В. Минина вара 
тьлаймаҫҫӗ, тарса ҫӳрет.

Ҫав ҫулхи июнӗн 9-мӗшӗнчи каҫхине Кӗҫӗн Чуллӑри 
2 хуҫалӑха -  Семен Харитоновпа Александр 
Дмитриевӑнне -  тивертсе яраҫҫӗ, пушарта Григорий 
Яковлев, Семен Харитонов, Алексей Никитин, Павел 
Григорьев, Александр Дмлгриев, Семен Ильин тата 
Семен Денисов хуҫалӑхӗсем кӗлленеҫҫӗ. Вут 
тивертекене никам та тытайман. Ҫав каҫхине ялги 
хуралта Пелагея Алексеевапа Евдокия Дмитриева 
пулнӑ. Вӗсем ҫурҫӗр иртни 1 сехетре яла В. Минин 
кӗнине те курнӑ. Каярахпа ӑна Санькассисемех 
вӗлерсе Шӑхаль уйне пырса пӑрахни пирки сас-хура 
тухнӑ.

1929 ҫулччен Ҫӗрпӳ хулине вак ҫулсем ҫеҫ ҫитернӗ. 
Ҫавалхӗрри Кӑнаш улӑхӗпе Рынкӑ салине ҫитнӗ, 
хӑшӗ-пӗрисем тӳрӗрен ҫӳренӗ. Революциччен 
Михайловка ялӗ те пулман. 1929 ҫулта 
Красноармейскине Ҫӗрпӳпе ҫыхӑнтаракан шоссе 
тума тытӑннӑ. Ӑна часах хута ярайман. 1935 ҫулта 
Красноармейски районне туса хурсан, Мӑн Ҫавал 
юхан шывӗ урлӑ йывӑҫ кӗпер тунӑ. 1975 ҫулччен 
чӑтрӗ вӑл, унтан ҫӗрсе йӑтӑнса анчӗ. Улӑх варринче 
те йывӑҫ икӗ кӗпер пулнӑ, ейӳ тухса ҫулленех вӗсене 
ҫӗмӗрсе хӑварнӑ, юсама лекнӗ.

1931 -1 9 4 0  ҫулсенче

Кӗҫӗн Чуллӑра 1931 ҫулхи январь -  февраль 
уйӑхӗсенче уйрӑм 9 хуҫалӑхран колхоз тӑваҫҫӗ, унта 
Николай Федоров, Макар Федоров, Иван Никлтин, П. 
Никифоров, Александр Дмитриев, Семен Ильин,

Афанасий Герасимов, Федор Кондратьев тата Карп 
Денисов кӗреҫҫӗ. «Победа» ят хураҫҫӗ, председателе 
Афанасий Герасимова, секретаре Карп Денисова 
суйлаҫҫӗ.

Ятаксем тӑрӑх ҫур акинче акмалли вӑрлӑха, ӗҫ 
лашисемпе ут хатӗрӗсене пӗрлештереҫҫӗ. Ака умӗн 
лайӑх ҫӗрсене касса илеҫҫӗ.

Уйри тыр - пула пухса кӗртнӗ хыҫҫӑн вӑрлӑх тата 
куҫман фондсене, пулӑшу кассине хӑвараҫҫӗ. 
Юлашкине ӗҫ кунӗпе пайпа валеҫсе параҫҫӗ. Ҫӑва 
тухсан, лашасене хупма витесем, тырӑ хума 
ампарсем кирлӗ пулаҫҫӗ. Пуянраххисенчен илме 
тивет. Хӑш-пӗр чухне ҫапӑҫма та лекнӗ. Ялти 
комсомолецсем -  Петр Никифоров (вӑлах секретарь 
те), Александр Дмитриев, Семен Итатьев, Никифор 
Герасимов, Ульяна Семенова, Иван Федоров, парти 
членӗ Афанасий Герасимов ку тӗлӗшпе активлӑх 
кӑтартнӑ.

1931 ҫултах Еншикре «Новая Сила», Вӑрманкасра 
«Венера» колхозсем йӗркеленеҫҫӗ. «Новая Силӑна» 
малтан Николай Абрамов, Яков Васильев, Матвей 
Дмитриев, Егор Смехов, Ефим Андреев, Захар 
Семенов, Лаврентий Захаров, Петр Иванов (вӑл ун 
чухне Канашри педтехникумра вӗреннӗ, килтен хӑй 
пӗччен пӗрлешӳллӗ хуҫалӑх членӗ пулса тӑнӑ) кӗнӗ. 
«Венерӑн» пӗрремӗш председателӗ - Яков Львов, 
секретарӗ - М. Кузьмин. Унта Яков Львов, Мефодий 
Сильвестров, Антон Антонов, Елена Львова, Родион 
Мефодьев, Михаил Кузьмин, Кузьма Степанов 
хуҫалӑхӗсем пӗрлешнӗ.



1934 ҫулга ял совечӗ ҫумӗнче фельдшер пункчӗ 
уҫаҫҫӗ. Ҫурчӗ пулманран Пысӑк Чуллӑри пӗр килте 
ӗҫлеҫҫӗ Надежда Гурьевапа трахсестрасем. Кӗҫех 
Надежда Гурьева Илья Сергеева качча тухать. Ҫав 
ҫулсенчех ветеринари пункчӗ те уҫӑлать Данил 
Федоров патӗнче. Пункт заведующийӗнче Яковлев, 
санитарта Данил Федоров вӑй хураҫҫӗ.

1935 ҫулта Красноармейски районне туса хураҫҫӗ. 
Унта Еншик Чуллӑ, Тӗрер, Метикасси, Мӑн Супар, 
Алианч тата Чуракасси ял совечӗсем те кӗреҫҫӗ. Ҫав 
ҫулах коллективизаци вӗҫленет. Партин Трак 
райкомӗн пӗрремӗш секретарӗнче Е. Майрин, 
райӗҫтӑвком председателӗнче Липатов, секретарӗнче 
Иван Егоров ӗҫленӗ. Пайсенче тимлекенсен 
хваттерсенче те тӑрӑшма тивнӗ малтанах.

1931 ҫулга Еншик Чуллӑ ял советне кӗрекен 4 ялта 
-  Пысӑк Чуллӑра, Еншикре, Кӗҫӗн Чуллӑра тата 
Вӑрманкасра -  уполномоченнӑйсем тата 
исполнительсем пулнӑ. Еншик ялӗн 
уполномоченнӑйӗнче Михаил Федоров тимленӗ, 
каярахпа вӑл районти уполминзаг агентӗнче ӗҫленӗ, 
халӑхран тир тата ҫӑм пухнӑ. Пысӑк Чуллӑ 
уполномоченнӑйӗнче Аркадий Мефодьевич 
Мефодьев вӑрҫӑ тухичченех вӑй хунӑ. Вӑрманкасра 
вара ку тивӗҫе 1935 ҫулчченех Николай Иванович 
Иванов, Кӗҫӗн Чуллӑра Николай Федоровпа 
Александр Иванов туса пынӑ. Районтан хушнӑ ӗҫсене 
те тунӑ вӗсем.

Ҫак тапхӑрта колхозсем пысӑкланнӑ май, 
«Професпа» «Новая Силӑра» 4-шар бригада туса

хунӑ. Вӑрҫӑ тухас умӗн пӗчӗкрех ялсенче те 2-шер 
бригада йӗркеленнӗ.

1931 ҫулта ял совет ӗҫтӑвком председательне Илья 
Яковлевич Яковлева (Пысӑк Чуллӑран), секретарьне 
Александр Михайлович Михайлова сессири 
депутатсем алӑ тӑратса суйлаҫҫӗ. Счетовод-кассира 
Йӳҫкассинчи Роман Иванова шанаҫҫӗ.

1932 ҫулхи июньтен ӗҫтӑвком председательне 
Пысӑк Чуллӑри Митрофан Лукиянова, секретарьне 
Еншикри Василий Григорьевич Григорьева
ҫирӗплетеҫҫӗ. Январӗн 12-мӗшӗнче секретаре 
ҫулталӑклӑх курсра вӗреннӗ Александр Дмитриевич 
Дмитриева илеҫҫӗ. Вӑл 1934 ҫулччен ӗҫлет.

1934 ҫулта ӗҫтӑвком председателӗ пулма 
Митрофан Лукияновах шанаҫҫӗ, секретарӗ
Александр Дмитриев (Кӗҫӗн Чуллӑран), счетовод- 
кассирӗ - Митрофан Гаврилович Ершов (Еншикрен).

Ку ҫулсенче «Професс» колхоз председателӗ Илья 
Сергеевич Сергеев, счетовод-секретарӗ Лаврентий 
Степанович Степанов, «Новая Сила» ертӳҫи Михаил 
Афанасьевич Афанасьев, счетовод-кассирӗ Гурий 
Николаевич Николаев, бригадирӗсем Петр Иванов 
(1), Николай Иванов, Семен Павлов, Дмитрий 
Гаврилов, «Победа» председателӗ Афанасий
Герасимович Герасимов, секретарь-счетовочӗ Федор
Кондратьевич Кондратьев, бригадирӗ Николай 
Федорович Федоров, «Венерӑн» ертӳҫи Яков Львович 
Львов, секретарь-счетовочӗ Арсений Павлович 
Павлов, бригадирӗ Михаил Кузьмич Кузьмин пулаҫҫӗ.

Ӗҫсене алӑ вӑйӗпе тунӑ, акнӑ, ҫурлапа вырнӑ, 
лашасемпе ҫӗмелсем турттарнӑ, тӑпачӑпа ҫапнӑ -  
нимӗнле механизаци те пулман. Пысӑкрах ялсенче ӗҫ 
лашисем 70-80, пӗчӗкреххисенче 20-30 пуҫ шутланнӑ.

Ҫӗр-шыв ертӳҫисем ҫавӑнпах ял хуҫалӑхӗнчи 
йывӑр ӗҫсене механизацилеме тӗллев лартнӑ. 1935 
ҫулта пирӗн районта та МТС йӗркеленнӗ, март 
уйӑхӗнче унта ХТЗ, СТЗ маркӑллӑ тракторсем, 
«Коммунар» молотилка килнӗ.

1935-1936 ҫулсенче трактористсен пӗрремӗш 
курсне Именкасси ялӗнче те уҫнӑ, унта Мӑн Супарти 
Варвара Ивановна Иванова, Пӗчӗк Супарти 
Екатерина Ивановна Ивановапа Екатерина Павлова 
тата ыттисем вӗреннӗ. 1936-1937 ҫулсенче ку евӗр 
курс Янкас ялӗнче те ӗҫленӗ, унта Яков Васильев, 
Пӗчӗк Супарти Кронид Лаврентьев, Мӑн Супарти 
Антонина Егорова, Кӗҫӗн Чуллӑри Арсений Семенов, 
Макар Федоров, Афанасий Герасимов пӗлӳ илнӗ.

1938 ҫулта Еншик Чуллӑра та МТСри хӗрарӑмсен 
бригади ӗҫленӗ (бригадирӗ - Афанасий Мефодьев, 
ӑна пулӑшаканӗ - Симьянов), унта Антонина Егорова, 
Елена Георгмева (Шуркаран), Екатерина Иванова 
тимленӗ. МТС ҫур акиччен колхозсемпе килӗшӳсем 
ҫирӗплетнӗ, кӗркунне ӗҫшӗн тырӑпа шутласа илнӗ. 
Трактористсене хӑш хуҫалӑхра тата мӗн чухлӗ 
ӗҫленӗшӗн ӗҫ кунӗ пуҫне 3 килофамран кая мар 
тырӑпа тӳленӗ.

Каярахпа колхозсене ҫӗрпе ӗмӗрлӗхех усӑ курма 
актпа ҫирӗплетсе панӑ. «Победа» колхоз 
канцелярийӗнче ҫав акта районтан Еремеев килсе

панӑ. Председательте Кирилл Федорович Федоров 
ӗҫленӗ ун чухне. «Новая Сила» ертӳҫи ку ҫулсенче 
Михаил Афанасьевич Афанасьев, «Венерӑн» Кузьма 
Степанович Степанов пулнӑ.

1936-1940 ҫулсенче - ӗҫтӑвком председателӗ Яков 
Львов, секретарӗ Александр Дмитриев, налук агенчӗ 
Герман Тихонович Тихонов.

1936 ҫулга Канаш-Шупашкар чукун ҫул тума 
пуҫланӑ. Ял совечӗн унта ӗҫлеме куллен ҫынсем яма 
тивнӗ. Техника таврашӗ пулманран ку чукун ҫула
1940-мӗш ҫул тӗлнелле кӑна ӗҫе кӗртнӗ.

1941 -1945  ҫулсенче

1941 ҫулхи июнӗн 22-мӗшӗнче Тӑван ҫӗр-шывӑн 
Аслӑ вӑрҫи тухать. Ҫар службинче запасра 
тӑракансене, мобилизационнӑй предписани малтанах 
панисене, 1-3-7 кунран тухса каймаллисене, ял 
советне чӗнтерсе повесткӑсем панӑ. Ку йышра 
Еншикри Алексей Филимонович Смирнов, Кӗҫӗн 
Чуллӑри Ксенофонт Иванович Иванов тата Пӗчӗк 
Супарти Иван Семенович Семенов пулнӑ. Иккӗмӗш 
йыша Кӗҫӗн Чуллӑри Арсений Семенович Семенов, 
Макар Федорович Федоров та лекнӗ. Ял советӗнче 
ӗҫлекенсен повесткӑсемпе ҫынсене ӑсатнисӗр пуҫне 
лашасене те яма тивнӗ.

1942 ҫулхи январӗн 28-мӗшӗнче ял советӗнчи 11 
ҫынна вӑрҫа каймаллине телефонпа пӗлтернӗ: 
Николай Краснова, Иван Федорова (Пысӑк Чуллӑран), 
Александр Григорьева, Михаил Афанасьева, Яков 
Гурьева (Еншикрен), Александр Дмитриева, Карп

Денисова (Кӗҫӗн Чуллӑран). Красноармейскинчи ҫар 
комиссарне А. К. Кондратьева та, кунта ӗҫлекен 
Кротова та ят тухнӑ. А. Г. Кондратьев фронтран 
каялла таврӑнайман.

1944 ҫулта Чурачӑк районӗ туса хунӑ, Еншик Чуллӑ 
ял советне унта кӗртнӗ, Чумаш, Шурка, Ҫурткасси 
ялӗсем ку ял совечӗн йышне кӗнӗ.

1942 ҫулта «Прогресс» колхоз председателӗнче 
Петр Яковлевич Яковлев, счетовочӗсенче Р. 
Григорьевпа Д. Андреева, «Новая Сила» ертӳҫинче 
Михаил Афанасьев, счетовочӗсенче Гурий 
Николаевпа Митрофан Гаврилов, «Победа» 
председателӗнче Афанасий Герасимов,
счетоводӗнче Анастасия Савельевна Иванова, 
«Венера» колхоз председателӗнче Кузьма
Степанович Степанов, счетоводӗнче Михаил Кузьмин 
вӑй хунӑ.

1945 ҫулта вара «Професра» (председателӗ Гурий 
Ефремович Ефремов, счетовочӗ Д. Андреева), 
«Новая Силӑра» (Федор Семенов), «Победӑра» 
(Иван Федоров, Василий Николаев, каярахпа Карп 
Денисов, вӑрҫӑран килсен, Александр Дмитриев) 
«Венерӑра» (Николай Лукич Лукин -  Еншиксем, 
Евлампия Даниловна Данилова) хастарсем ӗҫленӗ.

Вӑрҫӑ хыҫҫӑн ял совет ӗҫтӑвкомӗн председателӗ 
Вӑрманкасри Яков Львович Львов, секретарӗ Пысӑк 
Чуллӑри Наталия Гервасьевна Гервасьева, налук 
агенчӗ Пысӑк Чуллӑри Варфоломей Константинов 
пулнӑ.

Кӗҫӗн Чуллӑри А. Дмитриев аса илнӗ тӑрӑх, вӑл 3- 
мӗш Котельниковски гварди танк корпусӗн 18-мӗш 
бригадин батарейинче нимӗҫсене хирӗҫ ҫапӑҫнӑ. 
1943 ҫулхи июлӗн 9-мӗшӗнче Курск пӗкки патӗнче 
тытӑҫӑва кӗрсе тӑшмана Киев еннелле хӑваланӑ. 
Октябрӗн 23-мӗшӗнче Днепр юхан шывӗ урлӑ каҫнӑ. 
Унӑн юлгашне Ф. Н. Кудрявцева пӗр ҫапӑҫура 5 
ҫӗртен йывӑр амантнӑ, ӑна госпитале ӑсатнӑ. Урӑх 
тӗл пулман вӑл тусне. Ун вырӑнне оруди командирне 
Чул хула облаҫӗнчи Сергач районӗнче 1914 ҫулга 
ҫуралнӑ Виктор Титова лартнӑ. Вӑрҫӑран та вӗсем 
пӗрлех таврӑннӑ, анчах ентеш унӑн тулли адресне 
манӑҫа кӑларнӑ. Федор Николаевич Кудрявцев вара 
1909 ҫулта Вӑрнар районӗнчи Кӑкшӑмра ҫуралнӑ, 
каярахпа Пинер Айкӑша куҫнӑ, авланнӑ, 2 ывӑлпа 1 
хӗр ӳстернӗ. Волонтер ял совет ӗҫтӑвкомӗнче налук 
агентӗнче ӗҫленӗ. Ӑна 1942 ҫулхи май уйӑхӗнче 
батарейӑри 76 миллиметрлӑ тупӑ командирне, А. 
Дмитриева наводчике лартнӑ. Вӗсем ҫав ҫулхи 
июльте Брянск фронтӗнче 32 кун хушши ҫапӑҫнӑ, 
иккӗшӗ ҫеҫ ыр-сыввӑн тӑрса юлнӑ. Сентябрӗн 1- 
мӗшӗнче вӗсене Сталинфад фронтне куҫарнӑ. 
Белгород ҫывӑхӗнче 1943 ҫулхи мартӑн 16-19- 
мӗшӗсенче пулнӑ тытӑҫура нимӗҫсен вӑтам 2 танкӗпе 
пӗр автомашинине персе аркатнӑшӑн иккӗшне те 
Хӗрлӗ Ҫӑлтӑр орденӗпе нафадӑланӑ, 1000-шер тенкӗ 
укҫа панӑ.

1944 ҫулхи февральте А. Дмитриевпа юлташӗсем 
Ленинфад ҫывӑхӗнчи ялсене ирӗке кӑларма 
хутшӑннӑ. Апрельте ӑна I Украина фронтне куҫарнӑ. 
Май уйхӑнче Румыни ҫӗрне ирӗке кӑларнӑ вӗсем. 
Июльте Белорусси халӑхне чуралӑхран хӑтарнӑ. 
Ҫавӑншӑн Александр Дмитриевича та И. Сталин Тав

тунӑ. Ҫулла Борисов, Минск, Вильнюс хулисем ирӗке 
тухнӑ. 1945 ҫулхи январь-февраль уйӑхӗсенче нимӗҫ 
фашисчӗсемпе Балтика тинӗсӗ хӗрринче ҫапӑҫнӑ. 
Каярахпа А. Дмитриев Аслӑ Главнокомандующин И. 
В. Сталинӑн Тав хучӗсене пӗр хут кӑна мар тивӗҫнӗ.

1946 -  1950 ҫулсенче

Еншик Чуллӑ ял совет территорийӗнче 7 ялпа 7 
колхоз шутланнӑ. Яков Львович Львов ҫӗре кӗрсен, 
председательте Андрей Емельянович Емельянов, 
секретарьте Наталия Гервасьевна Гервасьева 
ӗҫленӗ.

Вӑрҫӑ хыҫҫӑн халӑха ҫав тери йывӑр тивнӗ. 
Лашасем, техника пулман. Районти МТС та техника 
тивӗҫменнипе колхозсене пысӑк пулӑшӑвах 
кӳреймен. Апла пулин те, ҫынсем вӑрҫӑ суранӗсене 
сиплес тӗллевпе ӗҫе кар тӑрса кӳлӗннӗ, 
промышленноҫра, строительствӑра, культурӑра, ял 
хуҫалӑхӗнче, ытти отрасльсенче кӑтартусем ӳссе 
пысӑклансах пынӑ. Ялсене тракторсемпе
комбайнсем, ытти машинӑсем ытларах килме 
тытӑннӑ. Ҫӗр-шыв ертӳҫисем ку тапхӑрта колхозсене 
пысӑклатас ҫул ҫине тӑнӑ. Ял совет территорийӗнче 
7 хуҫалӑхран пӗр колхоз тума йышӑннӑ. 1950 ҫулхи 
январьте ҫак тӗллевпе партин Чурачӑк райкомӗн 
представителӗ Сидор Кузьмин килнӗ, пӗчӗк
колхозсенче пухусем ирттерсе вӗсенчен пӗр хуҫалӑх 
йӗркелеме йышӑну тунӑ, «Професс» ятах хӑварнӑ. 
Председателе Лаврентий Степанович Степанова, 
унӑн ҫумне Семен Итатьевич Итатьева,
бухгалтерне Александр Дмитриевич Дм^ггриева 
суйланӑ. Ҫав ҫулхи апрельте Еншикри «Новая Сила»

колхоз та «Прогресс» ҫумне пӗрлешнӗ, ку ҫулах 
Пӗчӗк Супарсене те вӗсем хӑйсен йышне илнӗ.

ял пӗвине тӑвакансем (1950 - мӗш ҫулсем)

1949 ҫулхи тыр - пула пухса кӗртнӗ чухне ҫанталӑк 
йӗпе-сапаллӑ килнӗ. Вӑрлӑх йӗркеллӗ хывса 
хӑварайман. «Победӑсӑр» пуҫне пӑрҫа вӑрлӑхне 
никам та хатӗрлеймен. С. И. Игнатьев председателе 
Шупашкара 6 уйӑхлӑха вӗренме ярсан, ун вырӑнне А. 
Д. Дмитриев юлнӑ. Александр Дмитриевич аса илнӗ 
тӑрӑх, пӑрҫа вӑрлӑхне канцеляри ҫурчӗн урайне 
сарса тата тимӗр кӑмакапа (ӑна Мария Григорьева 
хутса тӑнӑ) типӗтнӗ. Унӑн шӑтаслӑхӗ те лайӑх пулнӑ. 
Тырӑна килӗрен типӗтсе патшалӑха леҫнӗ. Вӑрҫӑран 
таврӑнсан, Кӗҫӗн Чуллӑра 6 ҫул хушши бригадирта 
Семен Андреевич Андреев вӑй хунӑ. Уй-хирти пӗтӗм

ӗҫе алӑ вӑйӗпе тунӑ. Ӗҫлекенсене анасем (кашни 
культурӑнне) ҫирӗплетсе панӑ. Бригадир ӗҫ 
кӗнекинче паллӑ туса пынӑ. Нумай выракансене 
«боевой листоксем» урлӑ хавхалантарнӑ. 1948 ҫулта 
тыр - пул пухса кӗртнӗ вӑхӑтра вӑйлӑ ҫил-тӑвӑл килсе 
ҫапнӑ. Вӑл Кӗҫӗн Чуллӑри И. Григорьев, С. Денисов, 
А. Никандров пӳрчӗсен тӑррисене тӗппипех илсе 
ывӑтнӑ, А. Дмитриевӑн алӑк тӑррине ҫӗклесе ҫуртсем 
урлӑ пахчана пӑрахнӑ. Еншикри пӗр хӗрарӑм, лаша 
пӑхнӑ ҫӗрте ӗҫлекенскер, уйран тарса килсе вите 
патне тӑнӑ. Ҫил-тӑвӑл пӗрене ӳкернипе вилн вӑл.

Александра Михайловапа (сулахайри) Ульяна Николаева 
ӗҫ хыҫҫӑн (1967ҫ.)



Кӗҫӗн Чуллӑ ялӗн ҫыннисем ҫинчен

Паварнӑйсен йӑхне ҫаксем кӗнӗ: Егор Павлович 
Павлов (1836 -  1921 ҫулсенче пурӑннӑ). Унӑн виҫӗ 
ача -  Тимофей, Екатерина тата Дмитрий. Тимофей 
Егоровичӑн 7 ача ҫуралать: Вера, Сергей, Петр, 
Михаил, Анна, Мария, Раиса. Мария Именкасси ялне 
качча тухнӑ. Лена Пӗчӗк Супарти Венедикт 
Семеновпа ҫемье ҫавӑрать. Екатерина Еншикри 
Григорий Павловпа пӗрлешнӗ, 4 ача ӳстернӗ - Ефим, 
Федора, Ираида тата Мария. Юлашки иккӗшӗ 
Шупашкарта тӗпленнӗ. Дмитрин мӑшӑрӗ - Мӑн Супар 
ялӗнчи Александра Михайлова, вӗсен 5 ача: Евдокия 
(1909 ҫ. ҫ.), Александр, Анисия, Алексей тата Анна. 
Евдокия Мӑн Супарти Тимофей Тимофеева качча 
тухнӑ, 2 ывӑлпа 4 хӗр пӑхса ӳстернӗ. Аслӑ хӗрӗ - 
Нина -  ялах качча кайнӑ, нумай ачаллӑ пулса тӑнӑ. 
Анатолий - Шупашкарта, унӑн -  3 ача.

Александр Дмитриевич Дмитриев 1911 ҫулхи 
декабрӗн 5-мӗшӗнче ҫуралнӑ. 1938 ҫулхи ноябрӗн 6- 
мӗшӗнче Мӑн Супарти Егор Максимов хӗрӗпе -  1918 
ҫулхи февралӗн 17-мӗшӗнче ҫуралнӑ Антонина 
Егоровна Егоровапа пӗрлешнӗ. Вӗсен -  8 ача. Асли -  
Лев (1940 ҫ.ҫ.) -  Красноармейскинчи вӑтам шкул 
хыҫҫӑн ҫарта пулать. Каярахпа Хусанти медицина 
институтӗнче, унтан Чул хулари ҫар академийӗнче 
вӗренет. Любовь (1942 ҫ.ҫ.) Именкассинчи вӑтам 
шкул пӗтерсен, Витебскри ҫыхӑну техникумӗнче 
вӗренет. Ҫӗрпӳ хулинчи ҫыхӑну уйрӑмӗнче 2 ҫул 
ӗҫленӗ хыҫҫӑн ӑна министерствӑна илеҫҫӗ, куҫӑмсӑр 
майпа аслӑ пӗлӳллӗ пулса тӑрать. Николай (1946 ҫ.ҫ.) 
вӑтам шкул хыҫҫӑн Одесса хулинчи авиачаҫре 
хӗсметре тӑрать. Куйбышеври профтехучилищӗре

пӗлӳ илет, Чурачӑкра ҫулталӑк ӗҫлет, унтан 
Шупашкара куҫать. Унӑн -  2 ывӑл. Валентина (1948 
ҫ.ҫ.) Шупашкарти промышленноҫ тракторӗсен 
заводӗнче вӑй хунӑ. Галина (1953 ҫ.ҫ.) Шупашкарти 
педагогика институчӗн ют чӗлхесен факультетӗнче 
вӗреннӗ, Вӑрнар районӗнчи Вӑрман Кипек ялӗнчи 
вӑтам шкулта тимленӗ. Унӑн -  2 хӗр. Анатолий (1955 
ҫ.ҫ.) Хусанта аслӑ пӗлӳ илнӗ. Смоленск облаҫӗнче, 
Херсон облаҫӗнчи Цурюпинск хулинче вӑй хунӑ. 
Людмила (1960 ҫ.ҫ.) Шупашкарта ӗҫлесе пурӑнать.

Хӗвел тухӑҫӗнчен ял пуҫламӑшӗнче Ильин пулнӑ, 
ачисем -  Андрей, Егор тата Клавдия (вӑл Пӗрремӗш 
Вӑрманкас Чурачӑка качча тухнӑ). Андрей ачисем -  
Семен, Матрена, Никон -  ялта пурӑнман. Егор Томск 
облаҫне куҫса кайнӑ, вӗсен ҫурчӗ вырӑнӗнче -уй.

Паварнӑйсен йӑхӗнченех -  Михаилпа Филипп 
Ефимовсем. Михаилӑн ывӑлӗ - Семен. Ку йӑхран -  
Евдокия Семенова (1912 ҫ.ҫ.), унӑн ачисем -  Иван 
(Шупашкарта), Юрий (Ҫӗрпӳ районӗнчи 
Паваркассинче), Валентинӑпа Нина - (Свердловск 
облаҫӗнче). Семен ывӑлӗ - Иван Ваньков (1915 ҫ.ҫ.) - 
вӑрҫӑра вилнӗ, мӑшӑрӗ - Евдокия Егоровна -  
Шупашкарта. Икӗ ача -  Александрпа Нинӑна - 
ӳстернӗ.

Павел Михайлович Михайлов йӑхӗнчисем -  Е. 
Павлова - Мӑн Супара, Ольга Пӑрӑнтӑка качча тухнӑ 
(учительница).

Филипп Ефимович Ефимов Ҫӗпӗре куҫса кайнӑ.

Паварнӑйсен йӑхӗнчи Федор Прсжопьевич 
Прокопьевӑн 2 ывӑлпа 4 хӗр пулнӑ. Николайпа унӑн 
ывӑлӗ - Василий ҫӗре кӗнӗ. Василий мӑшӑрӗ -  
Ульяна -  Мӑн Супарсем. Вӗсен 7 ача -  Алик -  
Шупашкарта, Роза, Валентина, Акулина - Ҫӗнӗ 
Шупашкарта, Светлана -  Шупашкар районӗнче, 
Ольга -  Красноармейскинче.

Никитинсен хуҫалӑхӗ: Семен, Иван, Алексей. Семен 
ачисем: Митрофан, Арсений, Марфа. Ку вырӑнта 
каярахпа -  Александра Иванова хуҫалӑхӗ.

Тимофей Егоров хуҫалӑхӗ вырӑнӗнче -  Михаил 
Тимофеевӑн ывӑлӗ - Константин Михайлов 
(Шупашкар).

Иван Трофимов Пысӑк Чуллӑран куҫса килнӗ.

Павел Михайлов вырӑнӗнче пурӑнакан ҫук.

Ф. П. Прокопьев хуҫалӑхӗнче -  кинӗ - Ульяна 
Николаева.

Карп Александров 1926 ҫулта Ҫӗпӗре куҫса кайнӑ. 
Унӑн вырӑнӗнче-Евдокия Семенова.

Иван Никитин хуҫалӑхӗнче ывӑлӗн -  Ксенофонт 
Ивановӑн мӑшӑрӗ - Анастасия Савельевна Иванова. 
5 ача: Людмила, Ронид, Роза, Анатолий, Алина (пӗри 
те ялта пурӑнмаҫҫӗ).

Григорий Яковлев Пысӑк Чуллӑран куҫса килнӗ. 
Ачин -  Михаил Григорьевӑн 6 ача: Измаил,
Квальберт, Руслан тата ыттисем. Каярахпа ку

вырӑнта -  Санькассинчен куҫса килнӗ Васелиса 
Леонтьева хуҫалӑхӗ.

Харитон Трофимов Пысӑк Чуллӑран куҫса килнӗ, 
ачисем -  Семенпа Феодосия. Семен ачисем: Лука, 
Федор, Архип, Павел, Клавдия, Митрофан. Каярах 
кукта Архип мӑшӑрӗ - Степанида Васильева -  
пурӑннӑ. Унӑн виҫӗ ача -  Владимир, Нина, Раиса. 
Нина Санькассине, Раиса Мари Эл Республикине 
качча тухнӑ. Владимир -  Шупашкарта, унӑн -  2 ача.

Паварнӑйсен таврашӗ - Алексей Никитин, унӑн 
ачисем -  Пелагея, Михаил, Ксения, Серафима, Анна. 
Пелагея кунта 1981 ҫулччен пурӑннӑ, каярах ӑна 
ывӑлӗ - Ҫӗнӗ Шупашкарта пурӑнакан Валерий 
Алексеев тытса тӑнӑ.

Филипп Ефимович Ефимов та -  Паварнӑйсен 
таврашӗ. Ачисем: Федот, Матрена, Васса, Николай. 
1923 ҫулта вӗсем Ҫӗпӗре кайнӑ. Ку вырӑнта -  
Зинаида Александрова хуҫалӑхӗ, ачисем -  Алина, 
Александр. Мӑшӑрӗ - Герман Семенович Семенов 
(1930-1981).

Паварнӑйсен йӑхӗнчи Епор Павлович Павлов (1861 
ҫ.ҫ.) Чумаш ялӗ ҫывӑхӗнчен куҫса килнӗ. Ачисем -  
Тимофей, Екатерина, Дмитрий. Ун килӗ вырӑнӗнче 
каярах Дмитрий ывӑлӗ - Александр Дмитриевич 
Дмитриев пурӑннӑ.

Илья Матвеев - Ҫӗвер (Зверь) хуҫа таврашӗ. 
Ачисем -  Алексей, Евдокия, Анна, Семен. Кунта 
Семен пурӑннӑ. Ачисем -  Елизавета, Александр, 
Павел, Николай, Герман. Германӑн малтанхи

арӑмӗнчен 3 хӗр -  Светлана, Людмила тата Татьяна 
(Шупашкар).

Мефодий Иванович Иванов -  Паварнӑйсен 
таврашӗ. Чумаш ялӗ патӗнчен уйрӑлса килнӗ. Хӗрӗ - 
Елизавета - Пысӑк Чуллӑри Тарас Аверкиева качча 
тухнӑ, ачисем -  Анастасия, Александра, иккӗмӗш 
мӑшӑрӗпе -  Иван Федорович Федоровпа -  Роман, 
Римма, Анатолий, Николай.

Сахрун таврашӗ - чухӑн Никифор Софронов, 
ачисем -  Елена, Петр (мӑшӑрӗ - Еншикри Нина 
Ефимова).

Хрисан Иванович Иванов Ҫӗвер (Зверь) хуҫа 
таврашне кӗрет. Чумашран килнӗ чухне пӗр хӗр ача - 
Мария -  пулнӑ. 1928 ҫулга Ҫӗпӗре куҫса кайнӑ. Ку 
вырӑнта пурӑннӑ Андрей Григорьевич Иванов та 
вӗсен ҫулӗпех кайнӑ. Колхозсем пуҫлансан, 1930 
ҫулта ҫак вырӑна халӑхпа канашласа Афанасий 
Герасимова ҫирӗплетсе параҫҫӗ, ку вырӑнта вӑл 1939 
ҫулччен пурӑннӑ. Каярах Галина Сидорова кун 
кунланӑ, ачисем -  Григорий, Ипорь.

Ефим Фомич Фомин хуҫалӑхӗ Пысӑк Чуллӑран 
куҫса килнӗ, ачисем -  Михаил, Николай, Кира. Кира 
Ҫӗрпӳ районӗнчи Михайловкӑра тӗпленнӗ. Мӑшӑрӗ - 
Николай Кузьмин, вӗсен -  3 ача. 1949 ҫултанпа ку 
вырӑнта Федосия Михайловна Ипнатьева пурӑнать, 
ачисем -  Леонид, Николай, Владимир, Людмила, 
Анатолий. Мӑшӑрӗ - Семен Итатьевич Итатьев - 
1914 ҫулта ҫуралнӑ. Аслӑ лейтенант, вӑрҫӑ вӑхӑтӗнче 
Япони чиккинче тӑнӑ, 1945 ҫулта яппунсемпе 
ҫапӑҫнӑ. 1947 ҫулта яла таврӑннӑ. 1948 ҫулта

«Победа» колхоз председателӗнче ӗҫленӗ. 1950 
ҫулга «Професс» колхоз председателӗн ҫумӗнче вӑй 
хунӑ.

Игнатий Григорьевич Григорьев Григорий 
Захаровран (Ҫӗвер хуҫа таврашӗнчен) уйрӑлса 
килнӗ. Ачисем: Герасим, Александра, Евгения,
Итатий. Герасим ачисем -  Афанасий, Никифор, 
Мария, Марфа. Александра Пысӑк Чуллӑри Макара 
качча тухнӑ, ачисем -  Яковпа Евфаф. Яков ачисем -  
Аристарх, Геннадий, Никандр. Евгения Мӑн Супарти 
Петр Савельевпа пӗрлешнӗ, ачисем -  Тимофей 
(мӑшӑрӗпе -  Кӗҫӗн Чуллӑри Евдокия Дмитриевапа 5 
ача ӳстернӗ: Николай, Анатолий, Люба, Алефтина, 
Зоя), Клавдия, Федот, Зоя, Николай. Кӗҫӗн ывӑлӗ 
ашшӗ ҫуртӗнче пурӑннӑ. Итатий Григорьев тӗп килте 
-  Григорий Захаров вырӑнӗнче -  кун кунланӑ, 6 ача 
ҫитӗнтерсе ҫын тунӑ: Клавдия, Иван, Семен, Анна, 
Агафия, Степан. Кайран кунта кӗҫӗн ывӑлӗ - Степан 
(вӑл 1953 ҫулта Ольга Кирилловапа пӗрлешнӗ) 
пурӑнма тытӑннӑ, ачисем : Роберт, Олимпиада, Алик, 
пурте аслӑ пӗлӳ илнӗ. Степан Итатьевич Итатьев 
«Професс» колхозӑн Кӗҫӗн Чуллӑри сӗт-ҫу ферминче 
тар тӑкнӑ, ашшӗ-амӑшӗ евӗрех хастарлӑхпа палӑрнӑ.

Алексей Софронович Софронов -  Сахрун 
таврашӗсем. Мӑшӑрӗ - Еншиксем, ачисем -  
Константин, Валентина, Анна, Наталия, Александра. 
1926 ҫулта Кӗҫӗн Чуллӑ ялӗ ҫунсан, пӳртне Семен 
Денисова сутса, Самар облаҫне куҫса каяҫҫӗ. Семен 
Денисов - Ҫӗвер (Зверь) хуҫа таврашӗ. Пӗчӗк 
Супарти Марфа Ивановна Иванована качча илнӗ, 7 
ача ӳстернӗ: Евдокия, Андрей, Ульяна, Антонина, 
Анна, Мария тата Григорий. Ульяна учительница

пулнӑ. Антонина Трак станцийӗнче тӗпленнӗ. Ку кил 
вырӑнӗнче халӗ Пысӑк Чуллӑран куҫса килнӗ 
Григорий Иванович Иванов пурӑнать.

II. «Кашни ҫапӑҫӑвах астӑватӑп...»

(Кӗҫӗн Чуллӑра пурӑннӑ 
Александр Дмитриевич
Дмитриев аса илӗвӗнчен)

Фронта эпӗ кӗҫӗн 
командирсен курсне
вӗренсе пӗтернӗ хыҫҫӑн 
лекрӗм. Мана Брянск 
фронтне ячӗҫ, запасри 31- 
мӗш артиллери полкӗн 
отделени командирне
ҫирӗплетрӗҫ. Ҫав вӑхӑтрах 
76 миллиметрлӑ тупӑ 
наводчикӗ те пултӑм. Пирӗн 

ума тӑшмана Воронеж еннелле тапӑнса килме чарас, 
ҫапла майпа унӑн вӑйне хамӑр патра тытса тӑрас, 
Сталинфада пулӑшу кӳрес задача лартнӑччӗ. 
Пӗрремӗш ҫапӑҫу пӗр чарӑнмасӑр тенӗ пекех 12 куна 
пычӗ. Тӑшман пирӗн ҫине ҫӗнӗрен те ҫӗнӗ вӑйсем 
ячӗ. Анчах эпир каялла куҫмарӑмӑр. Чӑн та, пирӗн 
енчен те ҫухатусем пысӑк пулчӗҫ.

Унтан пире Сталинфад ҫывӑхне куҫарчӗҫ. Чӑн-чӑн 
тамӑкчӗ кунта. 22 кун хушши пӗлӗт те курӑнмарӗ. Ҫӗр 
ҫунать тейӗн, тӑшман самолечӗсем татти-сыпписӗр 
вӗҫетчӗҫ, снарядсемпе минӑсем пӗр вӗҫӗмсӗр 
ҫурӑлатчӗҫ. Танксем, вӗсем хыҫҫӑн автоматчиксем 
тапӑнса килетчӗҫ. Ҫав кунсенчен пӗринче, каҫ енне,

эпӗ расчетран пӗчченех тӑрса юлтӑм. Юлашки танка 
пур пӗр ирттерсе ямарӑм: тӗл персе тивертрӗм.

Белгород ҫывӑхӗнче те хӗрӳ ҫапӑҫусене кӗме 
тиврӗ. Пӗр ҫапӑҫура кӑна манӑн 76 миллиметрлӑ 
тупӑ икӗ танкпа боеприпас тиенӗ тепӗр 
автомашинӑна стройран кӑларчӗ. Курск патӗнче те 
ҫапӑҫрӑм, тӑшманӑн танк атаки еплине тӳссе куртӑм. 
Ку вӑхӑт тӗлне эпир ҫапӑҫма вӗренсе ҫитнӗччӗ ӗнтӗ. 
Унтан Белорусси, Польша, Хӗвел Тухӑҫ Прусси 
ҫӗрӗсемпе тухрӑмӑр. 1945 ҫулхи апрельте пирӗн ҫул 
ҫинчи юлашки юхан шывшӑн -  Одершӑн ҫапӑҫӑва 
кӗтӗмӗр, май уйӑхӗнче акӑлчансемпе пӗрле 
Ҫӗнтерӗве уявларӑмӑр...

Александр Дм^гтриевич Дмитриев Кӗҫӗн Чуллӑ 
ялӗнче 1911 ҫулта ҫуралнӑ. Хӗрлӗ Ҫара ӑна 1942 
ҫулхи январьте илнӗ. Ҫапӑҫусенче хӑюлӑхпа 
паттӑрлӑх кӑтартнӑшӑн Хӗрлӗ Ҫӑлтӑр орденне, 
«Паттӑрлӑхшӑн» икӗ медале тивӗҫнӗ. Фронтран 
таврӑнсан, Александр Дмитриевич счетоводра, 
«Професс» колхозӑн тӗп бухгалтерӗнче, Еншик 
Чуллӑ ял совет ӗҫтӑвкомӗн секретарӗнче вӑй хунӑ. 
Пурнӑҫран 2004 ҫулта уйрӑлса кайнӑ.

III. Вӗсем вӑрҫӑран таврӑнман

Алексеев Константин Алексеевич, 1908 ҫ. ҫ.. Рядовой. 
1943 ҫулхи ҫапӑҫура вилнӗ. Ӑҫта пытарни паллӑ мар.

Алексеев Семен Алексеевич, 1914 ҫ. ҫ.. Рядовой. 
1941 ҫулхи декабрьте хыпарсӑр ҫухалнӑ.

Андреев Павел Андреевич, 1926 ҫ. ҫ.. Рядовой. 1945 
ҫулхи мартра хыпарсӑр ҫухалнӑ.

Артемьев Данил Артемьевич, 1905 ҫ. ҫ.. 1942 ҫулхи 
августӑн 19-мӗшӗнчехыпарсӑр ҫухалнӑ.

Ваньков Иван Семенович, 1915 ҫ. ҫ.. Капитан. 1943 
ҫулхи февралӗн 20-мӗшӗнчи ҫапӑҫура вилнӗ. 
Краснодар крайӗнчи Абински районӗнчи Шансуг 
станицинче пытарнӑ.

Григорьев Ефим Григорьевич, 1917 ҫ. ҫ.. Рядовой. 
1942 ҫулхи декабрьте хыпарсӑр ҫухалнӑ.

Ефимов Николай Ефимович, 1920 ҫ. ҫ.. Рядовой. 1941 
ҫулхи сентябрьте хыпарсӑр ҫухалнӑ.

Игнатьев Иван Игнатьевич, 1908 ҫ. ҫ.. Рядовой. 1942 
ҫулхи сентябрӗн 9-мӗшӗнчи ҫапӑҫура вилнӗ.
Волгофад (унчченхи Сталинфад) облаҫӗнчи 
Городинщенски районӗнчи Томилино ялӗнче 
пытарнӑ.

Митрофанов Анатолий Митрофанович, 1914 ҫ. ҫ.. 
Старшина. 1945 ҫулта хыпарсӑр ҫухалнӑ.

Николаев Валериан Николаевич, 1918 ҫ. ҫ.. Рядовой. 
1941 ҫулхи октябрь уйӑхӗнче Ленинфад облаҫӗнчи 
ҫапӑҫура вилнӗ. Тӗрӗс ӑҫта пытарни паллӑ мар.

Семенов Арсений Семенович, 1909 ҫ. ҫ.. Рядовой. 
1941 ҫулхи декабрьте хыпарсӑр ҫухалнӑ.

Семенов Лука Семенович, 1900 ҫ. ҫ.. Рядовой. 
Сурансене пула 1942 ҫулхи августӑн 25ниӗшӗнче
Смоленск облаҫӗнче вилнӗ. Тӗрӗс ӑҫта пытарни
паллӑ мар.

Семенов Павел Семенович, 1910 ҫ. ҫ.. Рядовой. 1942 
ҫулга ҫапӑҫура вилнӗ. Ӑҫта пытарни паллӑ мар.

Федоров Константин Федорович, 1914 ҫ. ҫ.. Сержант. 
1943 ҫулхи сентябрӗн 8-мӗшӗнчи ҫапӑҫура вилнӗ. 
Орел облаҫӗнчи Ревны ялӗнче пытарнӑ.

Федоров Макар Федорович, 1906 ҫ. ҫ.. Рядовой. 1942 
ҫулхи декабрьте Ленинфад облаҫӗнчи Ленинфад 
хули ҫывӑхӗнче хыпарсӑр ҫухалнӑ.

Харитонов Лука Семенович, 1910 ҫ. ҫ.. Рядовой.
Сурансене пула 1942 ҫулхи августӑн 25-мӗшӗнче
вилнӗ. Смоленск облаҫӗнчи Кусково ялӗнче пытарнӑ.

Эльгер Петр Никифорович, 1914 ҫ. ҫ.. Рядовой. 1944 
ҫулта ҫапӑҫура вилнӗ. Ӑҫта пытарни паллӑ мар.

Аса илтерни. Вӗсем пурте чӑвашсем, фронта 
Красноармейски районӗнчи ҫар комиссариачӗ урлӑ 
кайнӑ.

IV. Вӗсем Ҫӗнтерӳпе таврӑннӑ

Александров Николай Александрович, 1926 ҫ. ҫ.. 

Андреев Семен Андреевич (1914 -  1952).

Владимиров Иван Владимирович (1916 -  1979). 
Рядовой, 1145 стрелок полкӗнчи отделени 
командирӗ. Аманнӑ.

Владимирова Антонина Ильинична (1924 -  1999).

Денисов Карп Денисович (1903 -  1981). Рядовой, 120- 
мӗш миномет полкӗн стрелокӗ.

Денисов Семен Денисович, 1886 ҫ. ҫ.. Аманнӑ.

Дмитриев Александр Дмитриевич (1911 -  2004). 
Сержант, оруди командирӗ.

Дмитриева Анна Дмитриевна, 1921 ҫ. ҫ..

Зайцева Александра Алексеевна, 1920 ҫ. ҫ.. Сӑнавҫӑ- 
телефонист, санитарка, БФ.

Иванов Алексей Иванович (1915 -  1965).

Иванов Ксенофонт Иванович (1912 -  1978). Рядовой, 
автоматчиксен 312-мӗш отделенийӗн шоферӗ.

Иванов Максим Иванович, 1909 ҫ. ҫ..

Иванова Елена Ивановна, 1924 ҫ. ҫ..

Игнатьев Семен Игнатьевич (1914 -  1978). Аслӑ 
лейтенант, 279-мӗш артиллери полкӗн взвод 
командирӗ.

Игнатьев Степан Игнатьевич, 1927 ҫ. ҫ.. Рядовой, 
строительсен ротин 125 отделенийӗн поварӗ.

Михайлов Геннадий Михайлович, 1925 ҫ. ҫ..

Никандров Александр Никандрович (1898 -  1956).

Николаев Василий Николаевич (1915-1970).

Николаев Михаил Николаевич, 1926 - 1997).

Семенов Александр Семенович (1922 -  1961). Кӗҫӗн 
лейтенант, 21 гварди т. полкӗн взвод командирӗ.

Семенов Павел Семенович, 1924 ҫ. ҫ..

Семенова Матрена Семеновна, 1924 ҫ. ҫ..

Сергеев Александр Сергеевич (1911 -  1967). 
Лейтенант, 10-мӗш гварди артиллери полкӗн взвод 
командирӗ. Аманнӑ.

Федоров Иван Федорович (1911 -  1969). Стрелоксен 
250-мӗш полкӗ.

Федоров Кирилл Федорович (1899 -  1948).

V . Паянхи тӑван ял

Халӗ Кӗҫӗн Чуллӑра 31 кил шутланать. Икӗ ҫуртпа 
ҫав хушӑрах никам та усӑ курмасть, килсе те 
курмаҫҫӗ. Ҫуллахи вӑхӑтра хӗл кунӗсенче хупӑ 
тӑраканнисен алӑкӗсем те уҫӑлаҫҫӗ. Ял ҫыннисенчен 
85 ҫул тултарнисем -  иккӗн (Зинаида Александровапа 
Галина Сидорова; кунсӑр пуҫне 86-87 ҫулсенчи 
Ольгӑпа Степан Игнатьевсем тӗп хулара ачисем 
патӗнче пурӑнаҫҫӗ), 70-тен иртнисем те пур. Ҫамрӑк

ҫемьесем 7. Кӑҫал вӑтам шкултан пӗр яш вӗренсе 
тухрӗ, пӗрремӗш класа та пӗр ача -  Артем Павлов -  
каять.

Ку чухне кашни ялтах старостӑсем ӗҫлеҫҫӗ. 2000- 
2003 ҫулсенче Кӗҫӗн Чуллӑра ку тивӗҫе Геннадий 
Иванович Владимиров пурнӑҫларӗ. 2003 ҫултан ял 
старости пулма Григорий Владимирович Яковлева 
суйланӑ. Вӑл ӗҫленӗ тапхӑрта Кӗҫӗн Чуллӑра та ырӑ 
улшӑнусем пулса иртрӗҫ: 2005 ҫулта ҫуртсене ҫут 
ҫанталӑк газӗпе хутса ӑшӑтма пуҫланӑ, 2008 ҫулта 
вара ял варрине асфальт сарнӑ ҫул ҫитнӗ. 
Хуҫалӑхсем арканнӑ май, шыв башнине тытса тӑма 
та ҫӑмӑл мар. Староста ҫине тӑнипех ял ҫыннисенчен 
укҫа пуҫтарса башньӑн электросчетчикне 
улӑштарчӗҫ. Колонкӑсем тинех ӗҫлесе кайрӗҫ. 
Григорий Яковлев евӗр ҫынсем ытларах пулинччӗ. 
Ыйтакана нихӑҫан та пулӑшу кӳмесӗр тӑмасть вӑл. 
Мӑшӑрӗпе ывӑлпа хӗр ҫитӗнтерчӗҫ, иккӗшне те аслӑ 
пӗлӳ пачӗҫ.

Паллӑ ҫынсем ялтан сахал мар тухнӑ. Акӑ, Измаил 
Михайлович Григорьев -  запасри полковник, истори 
ӑслӑлӑхӗсен кандидачӗ, кӗҫӗн ҫулхи шкул ачисем 
валли темиҫе кӗнеке те пичетлесе кӑларма вӑй-хал 
ҫитерчӗ. Ульяна Семеновнапа Иван Федорович 
Федоровсем, вӗсен хӗрӗсем -  Ритӑпа Зоя, Карп 
Денисович Денисов, Юлия Филипповна Филиппова 
учитель профессине алла илнӗ, ҫамрӑк ӑрӑва 
вӗрентсе воспитани парас енӗпе чылай ҫул хушши 
ырми-канми вӑй хунӑ.

Анатолий Афанасьевич Афанасьева та ял 
ҫыннисем аван пӗлеҫҫӗ. Унӑн ашшӗ -  Афанасий 
Герасимович Герасимов -  ку тӑрӑхри «Победа» 
колхозӑн пӗрремӗш председателӗ пулнӑ. Амӑшӗ -  
Анна Гавриловна Гаврилова -  Еншикрен качча пынӑ. 
А. Афанасьев вӑтам пӗлӳ илнӗ хыҫҫӑн Чӑваш 
патшалӑх ял хуҫалӑх институтӗнчен вӗренсе тухнӑ. 
Пӗр вӑхӑт Удмурт АССРӗнчи «Родина» колхозӑн тӗп 
агрономӗнче ӗҫленӗ. Анатолий Афанасьевич хамӑр 
районти Ленин ячӗллӗ колхозра та, парти райкомӗн 
инструкторӗнче те, райплан председателӗнче те, ял 
хуҫалӑх управленийӗн начальникӗнче те, районти 
«Сельхозхими» пӗрлешӳ ертӳҫинче те, ӳсен- 
тӑрансене хӳтӗлекен районти станци пуҫлӑхӗнче те, 
ял хуҫалӑх управленийӗн тӗп агрономӗнче те вӑй 
хунӑ. Тӑрӑшулӑхшӑн ӑна «Ӗҫри хастарлӑхшӑн. В. И. 
Ленин ҫуралнӑранпа 100 ҫул ҫитнӗ май» тата «Ӗҫ 
ветеранӗ» медальсемпе наградӑланӑ. 80 ҫул урлӑ 
каҫнӑ пулин те, ӗҫсӗр лармасть вӑл. Килти пахчара 
ӗҫлеме кӑмӑллать, пулла ҫӳрет.

Нина Кирилловна Кириллова та кӑҫал 80 ҫул 
тултарнӑ. Ҫичӗ ача ӳснӗ вӗсем. Петя, Иван тата Коля

пурнӑҫран вӑхӑтсӑр уйрӑлнӑ. Иван республикӑри 
Шалти ӗҫсен министерствинче чылай ҫул вӑй хунӑ, 
милици подполковникӗ пулнӑ. Чи асли -  Гриша -  
педагофа, Шупашкарти электроаппаратура 
заводӗнче тимленӗ. Ун хыҫҫӑнхи -  Ольга -  пурнӑҫне 
тӑван ялпах ҫыхӑнтарнӑ. Кӗҫӗнни -  Лева -  Ҫӗнӗ 
Шупашкарта пурӑнать. Нина Кирилловна хресчен 
ӗҫӗпе 50 ҫул тимленӗ, Хисеп фамотисемпе 
парнесене, «Ӗҫ ветеранӗ» медале тивӗҫнӗ, 3 созыв 
Еншик Чуллӑ ял совет депутачӗ, чылай ҫул хушши 
«Професс» колхозри ревизи комиссийӗн членӗ 
пулнӑ.

Владислав Анатольевич Павлов предпринимательте 
тимлет. Вӑл халӑхран сӗт пухать. Уншӑн укҫа-тенкӗпе 
вӑхӑтра татӑлма ҫине тӑрать.

2013 ҫулта, Таса Февронийпа Петр Муромскисен 
кунӗнче, Нина Григорьевнапа Константин Михайлович 
Михайловсем ылтӑн туйне уявларӗҫ.

Михайловсен ылтӑн туйӗнче

Константин Михайлович -  Кӗҫӗн Чуллӑсем. Еншик 
Чуллӑра 7 класс пӗтернӗ, каярахпа Улатӑрти вӑрман 
техникумӗнче вӗреннӗ. Шупашкарти 1-мӗш номерлӗ

стройтрестра 51 ҫул строительте вӑй хунӑ, «Чӑваш 
Республикин тава тивӗҫлӗ строителӗ» хисеплӗ ята 
тивӗҫнӗ. Нина Григорьевна -  Ҫӗрпӳ районӗнчи 
Турхан ялӗнчен. И. Я. Яковлев ячӗллӗ Чӑваш 
патшалӑх педаготка институтӗнчен вӗренсе тухнӑ 
хыҫҫӑн химипе биологи учителӗнче ӗҫленӗ. Нина 
Григорьевнапа Константин Михайлович 50 ҫул пӗр- 
пӗрне юратса пурӑнаҫҫӗ, икӗ ача -  Александрпа 
Маринӑна - ӳстернӗ. Вӗсен 4 мӑнук ҫитӗнет. Тивӗҫлӗ 
канӑва тухнӑранпах ҫу кунӗсене ялта ирттереҫҫӗ. 
Ачисемпе мӑнукӗсем те кунта килсе ҫӳреҫҫӗ, Кӗҫӗн 
Чуллӑна тӑван ялӗ вырӑннех хураҫҫӗ.

Константин Михайловичӑн пиччӗшӗ -  Геннадий 
Михайлович -  Тӑван ҫӗр-шывӑн 1941-1945 ҫулсенчи 
Аслӑ вӑрҫине хутшӑннӑ. 17 ҫулта чухне Ленинград 
фронтӗнче ҫапӑҫма пуҫланӑ та вӑрҫа Будапештра 
вӗҫленӗ. Ун хыҫҫӑн та Инҫет Хӗвел тухӑҫӗнче 
хӗсметре тӑнӑ. Тӑван Чӑваш Ене таврӑнсан, 
Шупашкар хулинчи 6-мӗш номерлӗ вӑтам шкулга ҫар 
ӗҫ руководителӗнче вӑй хунӑ.

Александр Семенович
Семенов ку ялгах 1924 ҫулта 
ҫуралнӑ. Тӑван ҫӗр-шывӑн
1941-1945 ҫулӗсенчи Аслӑ 
вӑрҫине хутшӑннӑ.
Стечественнӑй вӑрҫӑн I тата II 
степеньлӗ орденӗсене тивӗҫнӗ. 
Шел, унӑн пурнӑҫӗ 1962 ҫулта 
вӑхӑтсӑр татӑлнӑ. Паттӑра 
Еншик Чуллӑ масарӗ ҫине 
пытарнӑ. Ывӑлӗ -  1948 ҫулта 
ҫуралнӑ Евгений

Александрович -  Вӑрмар районӗнче пурӑнать, унӑн 
икӗ ывӑлӗ вара Курск хулинче тӗпленнӗ.

Кӗҫӗн Чуллӑсем, пӗр сӑмахпа, хӑйсен пултаруллӑ 
та мухтавлӑ ял ҫыннисемпе (вӗсем вуншарӑн) 
тивӗҫлипех мухтанма пултараҫҫӗ.

VI. «Тӑван ял ҫунат хушать»

(Лина Васильевна Назарова аса илӗвӗнчен)

Л. В. Назарова -Турцире

Кам юратмӗ тӑван ялне! Вӑл ялан хӑй патне 
туртать. Пирӗн ял та илемлӗ вырӑнта ларать. Ҫӗрпе 
пӗлӗт пӗрлешни ялтан ҫав тери капӑррӑн курӑнать. 
Таҫта та пулса куртӑм пулин те, ҫак хӑйне евӗрлӗхе 
эпӗ урӑх ниҫта та сӑнаман. Хӗлле пирӗн уйсем шап- 
шуррӑн, ҫуркунне сухаласан, хуп-хуран, ҫу кунӗсенче 
сип-симӗссӗн, тыр-пул пиҫсе ҫитсен вара ылтӑн пек 
курӑнаҫҫӗ. Инҫех те мар Мӑн Ҫавал юхан шывӗ 
авкаланса юхса иртет. Ҫамрӑк чухне тата «Сывлӑмпа 
ҫиҫет улӑхри ҫаран...» тесе юрлаттӑмӑр. Ачалӑхӑм та 
асрах-ха. Ҫумӑр хыҫҫӑн карта кӑмпи тататтӑмӑр. Ял

ҫумӗнче ҫырмасем нумай: Сар Иван юппи, Малти 
ҫырма, Ҫаврака ҫурт... Сӑртра юр ирӗлсенех мечӗкле 
выляса савӑнаттӑмӑр.

Ҫаврака ҫурт тенӗрен тӗлӗнмелле истори пулса 
иртнӗччӗ пирӗнпе. Пӗр каҫ виҫҫӗн колхоз садне пан 
улми вӑрлама (кун пекки кашнинпе тенӗ пекех пулнӑ 
ӗнтӗ) кайрӑмӑр. Хутаҫсене тултартӑмӑр та каялла 
ҫырма тӑрӑх шикленсе утатпӑр. Пӑч тӗттӗм. Ҫаврака 
ҫурт тӗлне ҫитрӗмӗр кӑна ... умра ҫап - ҫутӑ ҫуталса 
кайрӗ. Пӑхатпӑр та ҫаврака япала ҫинче ҫуталакан 
пӗчӗк ҫынсем лараҫҫӗ. Хӑйсен пуҫӗсем те ҫап- 
ҫаврака. Хӑранипе ҫӗр ҫумне лӑпчӑнтӑмӑр, сывлама 
та хӑратпӑр. Тем самантран каллех пӑч тӗттӗм пулса 
тӑчӗ: хайхисем вӗҫсе кайрӗҫ пулас. Йӑмӑкпа -  
Светӑпа (вӑл халӗ пирӗн хушӑра ҫук ӗнтӗ) ку пулӑма 
кайран час-часах аса илеттӗмӗр. Халӗ кун пирки 
Санок Галини ҫеҫ каласа пама пултарӗ. НЛС пулнӑ- 
ши? Анне ӑна «кӑвак хуппи», «хӑв шӑпупа телее 
ыйтмаллаччӗ», тетчӗ.

«Тӑвансем, ял-йышсем,

Асран кайми ыр ҫынсем.

Тӗл пулнӑ чух савӑнар,

Ӗмӗр пӗрле пурӑнар...»

Ку йӗркесене ҫыртӑм та, ял ҫыннисем, чи малтанах 
атте-анне, асатте-апай, аппа, пичче, тӑвансем аса 
килчӗҫ. Чӑн та, апай пирӗнпе нумай пурӑнаймарӗ 
(питӗ тутлӑ ҫӑкӑр пӗҫеретчӗ вӑл). Ҫӗвӗҫӗ ӗҫне 
хӑнӑхтарчӗ. Асатте пире, шкул ачисене, кинона кайма

5 - 1 0  пус кӑларса паратчӗ. Хаҫат-кӗнеке вулама, 
радио итлеме, сунара ҫӳреме юрататчӗ. Упа та 
тытнӑран ӑна «Упа Микулайӗ» те тетчӗҫ.

Эпир ача чухне ял ҫыннисем утӑ ҫулма, тырӑ вырма 
йышлӑн тухатчӗҫ. Ҫав шутра учительсем те. Карп 
Денисович, акӑ, пирӗн аннене хисеплесе: «Малтан 
Ульянӑна тӑратӑр-ха», тетчӗ. Анне, чӑн та, 
арҫынсенчен ӳксех юлман ӗҫре. Ҫаврӑнӑҫулӑхӗпе, 
вӑр-варлӑхӗпе палӑрнӑ кӗрнеклӗскер. Тутлӑ апат- 
ҫимӗҫ пӗҫеретчӗ тата. Асрах вӑл хатӗрленӗ сӗлӗ 
кӗселӗ. Ӑна сахӑр сиропӗпе ҫимеллеччӗ.

Карп Денисовичсен ҫемйи асра. Ывӑлӗ -  Юра -  
ялтах пурӑнатчӗ, Еншикри Васелиса ятлӑ хӗре качча 
илнӗччӗ. «Веҫок акки» теттӗмӗр ӑна. Питӗ хитре 
юрлатчӗ. Вӑхӑтсӑр ҫӗре кӗчӗ. Ун хыҫҫӑн упӑшки, икӗ 
ывӑлӗ пурнӑҫран уйрӑлчӗҫ. Кӗҫӗн ачи -  Юра - ялтах 
пурӑнать. Мӑшӑрӗ -  Ева -  питӗ пултаруллӑскер. Карп 
Денисовичӑн тепӗр ывӑлӗ Коля ятлӑччӗ. Унпа 
калаҫнӑ эпӗ. Чул хулара политехника институтӗнчен 
вӗренсе тухнӑ хыҫҫӑн пӗр вӑхӑт унтах пурӑнчӗ. 
Каярахпа яла куҫса килчӗ, икӗ хутлӑ ҫурт хӑпартса 
лартрӗ. Мӑшӑрӗ те -  хамӑр ялсемех: Нина
Афанасьева. «Манӑн ялта часовня лартас килет», 
тетчӗ Николай Карпович. Шухӑшне пурнӑҫа 
кӗртеймерӗ, ҫӗре кӗчӗ. Мӑшӑрӗпе ачисем пурӑнаҫҫӗ 
халӗ ку ҫуртра. Иван Владимировичӑн хӗрӗ -  Лида - 
ҫуралнӑ кил-ҫуртне ҫӗнетсех тӑрать. Сӑмах май, вӑл 
шкул хыҫҫӑн лента тӗртекен фабрикӑра ӗҫленӗ, 
Чӑваш Республикин Аслӑ Канашӗн депутачӗ те 
пулнӑ. Маттур ҫынсем!

Кашни ҫемье хӑйне валли «йӑва» ҫавӑрасшӑн. 
Игнатьевсем, ав, ҫӗнӗ виҫӗ ҫурт лартрӗҫ. Ҫӗнӗ 
урамра манӑн пӗрремӗш учительница пурӑнатчӗ, 
сӑпайлӑскер тата таса чунлӑскер. Ачисем -  
Маргарита, Леня, Алик, Юра, Зоя, Галина -а с л ӑ  шкул 
вӗренсе пӗтерчӗҫ. Ку кил-ҫуртра халӗ Юра пурӑнать. 
Кирилловсем те аса килеҫҫӗ. Нина аку ялтах. 
Юрлатчӗ. Шӑллӗ -  Лева - купӑс калатчӗ. 
Герасимовсен пысӑк ҫемйи пӳрт-ҫуртне сутса урӑх 
ҫӗре пурӑнма тухса кайрӗ. Ялти фермӑна колхоз 
председателӗнче ӗҫленӗ Герасимов пуҫарӑвӗпе тунӑ. 
Кӳлӗ туса унта пулӑсем ӗрчетнине те астӑватӑп. 
Герман Семенов мӑшӑрӗ -  Валентина куҫ умне 
тухать. Артистка евӗрехчӗ вӑл, хитре тӑхӑнма та 
юрататчӗ. Вӑхӑтсӑр уйрӑлчӗҫ ҫав пурнӑҫран. Халӗ ку 
ҫурта хӗрӗсем килсе ҫӳреҫҫӗ, амӑшӗ евӗрех 
илемлӗскерсем, ҫыпӑҫуллӑскерсем. Антонинӑпа 
Александр Дмитриевсен ҫемйи пирки ҫырмасӑр та 
май ҫук. Кил хуҫи хӗрарӑмӗ пирӗн патне кашни кунах 
кӗрсе тухатчӗ. Юнашарта пӗр ҫемьери пек пурӑннӑ 
эпир. Ҫинави аку пӗр ӗҫрен те юлман. Вӗсемпе кӳршӗ 
каччи -  Гриша - техникум пӗтерсе яла таврӑнчӗ, 
район центрӗнче ӗҫлет. Вӗсен амӑшӗ икӗ ачине 
пӗчченех ура ҫине тӑратрӗ. Иккӗмӗш ывӑлӗ -  Игорь, 
летчик, Шупашкарта пурӑнать. Ӳркенсе-туса тӑмаҫҫӗ 
вӗсем, пур ӗҫе те майлаштараҫҫӗ. Ивановсен ҫемйи 
те кил-ҫурта тӑпӑл-тӑпӑл тытса тӑрать. Толя 
пурнӑҫран уйрӑлчӗ ӗнтӗ. Унӑн ачисем пӑхаҫҫӗ кил- 
ҫурта.

Ольгӑпа Степан Ишатьевсен ҫемйи те ял -  йышра 
хисепре. Степан Ипнатьев хӑмлаҫӑ звенине ертсе 
пынӑ. Халӗ иккӗшӗ те хӗрӗ -  Олимпиада - патӗнче 
Шупашкарта пурӑнаҫҫӗ. Ялти хуҫалӑхне ывӑлӗ -  Алик

тытса тӑрать. Юнашарта унӑн иккӗмӗш сыпӑкри 
пиччӗшӗ -Анатолий Семенович - пурӑнать. Ҫемьеллӗ, 
икӗ ывӑл -  Андрейпа Саша.

А. Ипнатьевӑн пиччӗшӗсем - Кольӑпа Леня та, 
аппӑшӗ -  Люда та ялтан каяс темерӗҫ, ҫӗнӗ ҫуртсем 
хӑпартрӗҫ. Вова вара Германире пурӑнать.

Николай Федорович Федоров Ҫӗрпӳ районӗнчи 
Чурачӑкра тӗпленчӗ, шкул -  интернатра директорта 
вӑй хучӗ Эпир ӑна «пичче», амӑшне «мӑн аку» тесе 
хисеплесе чӗнетпӗр.

Ксенофонтий Иванов ҫемйине аса илетӗп. Хӑй 
водкгтель, мӑшӑрӗ бригадир пулнӑ. Ачисем халӗ тӗп 
хулара пурӑнаҫҫӗ. Пӗр ывӑлӗ -  Анатолий - вӑхӑтсӑр 
ҫӗре кӗчӗ, унӑн ялти пӳрт - ҫуртне ывӑлӗ тытса тӑрать, 
Заволжски ЛПУМГра тимлет.

Хамӑр ҫемье ҫинчен те кӑштах чарӑнса тӑрам. Атте- 
анне килӗнче (шел, вӗсем пурнӑҫран питӗ ир уйрӑлса 
кайрӗҫ) улттӑн ӳсрӗмӗр. Вӑхӑт ҫитсен, вӗрентӗмӗр, 
хамӑра килӗшекен профессине суйласа илтӗмӗр. 
Ҫемьеллӗ, ача-пӑчаллӑ пултӑмӑр. Кил ӑшшине 
йӑмӑкӑм -  Оля -  упрать. Аслӑ пичче Шупашкарта, 
аппа -  Валя - Сӗнтӗрвӑрри районӗнчи Карай Чаккинче 
пурӑнаҫҫӗ. Света вара, ятлӑ-сумлӑ строитель, нумай 
пурӑнаймарӗ. Мӗн шутланине яланах пурнӑҫа 
кӗртетчӗ вӑл, Шупашкар районӗнче пысӑк ҫурт та 
лартрӗҫ. Ачисене те, хӑй евӗрех, чӑн-чӑн пурнӑҫ 
ҫынни пулма вӗрентсе воспитани пачӗ. Эпӗ тата аслӑ 
аппа -  Роза -  Ҫӗнӗ Шупашкарта пурӑнатпӑр. Пӗр- 
пӗрне яланах пулӑшма тӑрӑшатпӑр. Кӑмӑлсем пурин 
те ырӑ та лайӑх. Ҫакӑ пире ҫитӗнӳсем тума, пурнӑҫ

41



ҫине ҫӗнӗлле пӑхма, хамӑр пӗлнине ачасене пама 
пулӑшать. Эпӗ хам Еншик Чуллӑри «Энжей» 
фольклор ушкӑнне кӗпе-тумтир ҫӗлеттерсе пама 
пулӑшу кӳтӗм. Юхма Мишши писательпе тачӑ ҫыхӑну 
тытатӑп та, унпа пӗрле Еншик Чуллӑ шкулӗпе ялти 
вулавӑшра пултӑмӑр, паллӑ ҫыравҫӑ кӗнекисене 
чылай парнелерӗмӗр. Яла килсех ҫӳретӗп, унта 
пурӑнакансем валли мӗн те пулин ыррине тӑвас 
килет.

Акка-Людмила Лукинична 
Семенова -  хӑйӗн пурнӑҫне 
Шупашкарти пир-авӑр
комбиначӗпе ҫыхӑнтарчӗ, 
тивӗҫлӗ канӑва тухичченех 
унта вӑй хурса «Хисеп 
палли» орденпа «Ҫӑмӑл 

промышленноҫа 
аталантарнӑшӑн» паллӑна 
тивӗҫрӗ.

«Тавах аттене, тавах аннене,

Ҫын ҫинче ҫын пек ӳстернӗшӗн,

Чӗкеҫ чӗлхине, улӑп вӑй-халне 

Хӗрхенмесӗр пире пилленӗшӗн...»

Хамӑр ҫумри Геннадий Михайлович ҫемйи ҫинчен 
те ҫырса хӑварасшӑн. Вӑл - ҫар ҫынни, тивӗҫлӗ 
канӑва тухсан, ялта пӳрт-ҫурт ҫавӑрчӗ. Ӑна ывӑлӗ 
пӑхса тӑрать. Юнашарта шӑллӗ ашшӗ килӗн ӑшшине 
сӳнме памасть: вӗлле хурчӗсем усраҫҫӗ, пахча ҫимӗҫ 
ӳстереҫҫӗ.

Санькӑн ачисем те, Лукинсем те, Никон пиччен 
хӗрӗпе кӗрӳшӗ те, Игорь те ялтах пурӑнас тӗллевлӗ. 
Апла пулсан, ял пӗтмест-ха -  пурӑнать.

«Иртсе кайрӗ ӗмӗр сисӗнмесӗр,

Мӗн чул ӗмӗт пурнӑҫа кӗмен.

Ах, ытла та пурӑннӑ пӗлмесӗр,

Кӗл тумашкӑн, тен, эпир пӗлмен,

Ӗмӗр иртессе те шутламан».

VII. Пирӗн ентешсем

Маттур, Марина!

Марина Афанасьева ҫамрӑк-ха, 23-ре кӑна. Апла 
пулин те, унӑн ҫитӗнӗвӗ-ӳсӗмӗсем пысӑк.

В. Данилов

Марина амӑшӗ -  Ольга Васильевна -  Кӗҫӗн 
Чуллӑсем. Хӗр ача Красноармейскинчи вӑтам шкулта 
вӗреннӗ чухнех ҫӑмӑл атлетикӑпа интересленнӗ, пӗр 
хут ҫеҫ мар район чемпионӗ пулнӑ. Шкулти тата 
районти мероприятисенче те ӑна час-часах курма 
пулнӑ, илемлӗ вулакансемпе ӳкерекенсен 
конкурсӗсене, «Зарницӑпа» «Орленок» тупӑшусене 
хутшӑнса ялан тенӗ пекех малти вырӑнсене ҫӗнсе 
илнӗ. Республика шайӗнче те палӑрнӑ Марина. Акӑ, 
республикӑри фантастика конкурсӗн «Прозӑпа 
драматурги» номинацийӗнче виҫҫӗмӗш вырӑн 
йышӑннӑ, Г. Айхине халалланӑ Интернет 
олимпиадӑра хастарлӑх кӑтартнӑшӑн Хисеп хутне 
тивӗҫнӗ тата ьлти те. Шкул пӗтернӗ тӗле 800 метрлӑ 
дистанцине чупса 2-мӗш разряд илнӗ.

2009 ҫулта вӑл И. Н. Ульянов ячӗллӗ Чӑваш 
патшалӑх университечӗн машиностроительнӑй 
факультетне «Стандартизаци тата сертификаци» 
специальноҫа вӗренме кӗнӗ. Кунта та пысӑк 
активлӑхпа палӑрнӑ Марина. Пӗрремӗш курсрах 
факультетсем хушшинчи КВНа, Студентсен 
ҫуркуннине, университетри «Ульяновец», ҫавӑн пекех 
республикӑри «Советская Чувашия» хаҫатсен 
парнисене тивӗҫессишӗн иртнӗ ҫӑмӑл атлетсен 
кросӗсене, студентсен регионти 44-мӗш ӑслӑлӑх 
конференцине (унта 2-мӗш вырӑн илнӗ) хутшӑннӑ. 
Вӗреннӗ вӑхӑтрах пултаруллӑ хӗр студентсемпе 
ҫамрӑксен регионти фестивалӗнче (2013 ҫ.),
Шупашкарти пахалӑх форумӗнче (2013), Шупашкарта 
иртнӗ Пӗтӗм Раҫҫейри пахалӑх форумӗнче (2012) 2- 
мӗш вырӑнсене тивӗҫнӗ. Хисеп грамотисемпе Тав 
хучӗсем тата Дипломсем вуншар унӑн. Пӗтӗм 
тӗнчери ҫамрӑксен естествознани тата техника 
дисциплинисемпе иртнӗ IX ӑслӑлӑх конференцийӗн 1 
степеньлӗ Дипломӗ, вӗренекен ҫамрӑксен ӑслӑлӑх 
пултарулӑхӗн «Юность Большой Волги» ХУ1 
конференци-фестивалӗн лауреачӗн Дипломӗ тата 
ыттисем те. Ҫӑмӑл атлетикӑпа, баскетболпа, 
футболпа, волейболпа та интересленме пӑрахман 
Марина ку тапхӑрта. Ҫакна тӗрлӗ Дипломсем те яр- 
уҫҫӑн ҫирӗплетеҫҫӗ. Вӑл -  спорт ориентированийӗ 
енӗпе Чӑваш Республикин пӗрлештернӗ командин 
членӗ.

Общество ӗҫӗнче те хастар Марина. Факультетри 
ҫамрӑксен шыравӗсен ӑслӑлӑхпа методика центрӗн 
координаторӗ, «Чӑваш Енти ҫул ҫӳревҫӗсен 
Пӗрлӗхӗ» общество организацийӗн членӗ тата ытти 
те.

М. Афанасьева пӗлтӗрхи юпа уйӑхӗнче Пӗтӗм 
Раҫҫейри спорт туризмӗн Сочи хулинче пулнӑ
ҫамрӑксен фестивалӗнче 1-мӗш вырӑн ҫӗнсе илме 
пултарнӑ. Унтан таврӑнсан, республикӑн 
пӗрлештернӗ командин членӗсем Чӑваш Ен 
Пуҫлӑхӗпе М. В. Игнатьевпа тата Раҫҫей
Федерацийӗн Президенчӗн Атӑл ҫи федераллӑ 
округри полномочиллӗ Представителӗпе М. Бабичпа 
тӗл пулнӑ. Сӑмах май, Марина 2011 тата 2014 
ҫулсенче республика Пуҫлӑхӗн пултарулӑхри 
ӑнтӑлушӑн паракан ятарлӑ стипендине те тивӗҫнӗ. 
Пӗтӗм тӗнчери тата Пӗтӗм Раҫҫейри тӗрлӗ 
конференцисемпе конкурссене тата олимпиадӑсене 
те пӗрре кӑна мар хутшӑннӑ. Унӑн ӑслӑлӑх
доклачӗсем тӗрлӗ енлӗхпе палӑрса тӑраҫҫӗ.

Эпир те ӑна ӳсӗмсем
сунатпӑр.

Сӑн ӳкерчӗкре: Марина 
Афанасьева.

VIII. Кӗҫӗн Чуллӑ -  155 ҫулта

Тӑван Кӗҫӗн Чуллӑ ялӗ йӗркеленнӗренпе 2016 
ҫулта 155 ҫул ҫитет. Ҫын пурнӑҫӗшӗн нумай пек, 
анчах та ял историйӗшӗн сахал та ҫакӑ. 155 ҫул ӗнтӗ 
ял урамӗсемпе ӑна чун-чӗререн парӑннӑ ҫынсем 
утаҫҫӗ, яла илемлӗрех те капӑртарах тӑвас тӗллевпе 
кун кунлаҫҫӗ. Пӗр ӑру теприне улӑштарать, ҫапах та 
ял хӑйӗн ырӑ та пархатарлӑ ҫыннисене нихӑҫан та 
манӑҫа кӑлармасть. Акӑ, чылайӑшӗн ячӗ, ашшӗ ячӗ, 
хушамачӗ пысӑках мар ҫак кӗнекере те ӗмӗрсем 
валли ҫырӑнса юлчӗ. Тивӗҫ те Кӗҫӗн Чуллӑсем ӑна.

Тӑван ял пуҫланса кайнӑранпа кӗҫех 155 ҫул ҫитет. 
Ырӑ та асра юлмалли пулӑм ҫакӑ. Тӑван ялӑн ӗмӗрӗ 
татах та татах вӑрӑм пултӑр. Унӑн ҫыннисем мирлӗ 
тӳпе айӗнче ӗмӗр-ӗмӗр савӑнса пурӑнччӑр, Тӑван 
ҫӗр-шывӑмӑрӑн - мӑнаҫлӑ Раҫҫейӗн -  ырлӑхӗпе 
малашлӑхӗшӗн ырми-канми вӑй хуччӑр.

Ялан ҫапла пултӑр!

х с  , м Т966 ҫупта кӗҫйн Чуппа
ялӗнче руралнӑ. Еншик Чуллӑри вӑтам шкулта, Ш^шкарти 
пир-авӑр тахникумӗнче вереннӗ. Пир-авӑр комбинатӑиче, 
Красноармейсхинчи райпора, "Волгогрансгвз” ОРСрв,Еншик 
Чуллӑ ял тӑрӑхӑн администрацийӑн специалистӑнче вӑй хуна 
)6тӑ О.В. Афанасьева канум.

Викгор Михайловт Данипов хамӑр районти Пьюӑк Чуппӑ 
1967.ҫулта оурарнӑ. Еншик Чуллӑри вӑтам шкултан, 
Чул хупарй аслӑ шкулӗнчен тата патшалӑх сл^кбин

ство пайӑн рвуаӑкторӗ. Пичет ӑоӑнйатурӗ кӑмӑлпа вӑй 
хунӑшӑн чылай Хиоаттфамотипӑ Дйплома тивӗҫнӑт^

строитвпь-

В.М Дӑнилоа - Чӑваш Рвспубликин культурӑн тава ти1 
ӑҫценӗ, ра̂ кжти Насгер Янкас ячӗплӑ преми


